
ÅRSRAPPORT ÅPENHETSLOVEN 2025 

Publisert i samsvar med åpenhetsloven § 5 innan 30. juni 2026 

 

Nøkkeltal frå kartlegginga Tal 

Leverandørar/forretningspartnarar i registeret 56 

Kritiske leverandørar 38 

Låg risiko 24 

Middels risiko 29 

Høg risiko 3 

Leverandørar der spørsmål er sendt 31 

Svar motteke per no 9 

Uteståande svar 22 

1. Innleiing 
Denne redegjersla er utarbeidd i samsvar med åpenhetsloven § 5. Redegjersla beskriv korleis Kleiven 
Sogn AS arbeider med aktsomheitsvurderingar knytt til grunnleggande menneskerettar og anstendige 
arbeidsforhold i eiga verksemd, leverandørkjede og hos forretningspartnarar. 

Redegjersla gjeld rapporteringsåret 2025 og er utarbeidd for publisering innan 30. juni 2026. Arbeidet tek 
utgangspunkt i lova, OECD sin modell for aktsomheitsvurderingar og verksemda si eiga risikobaserte 
kartlegging. 

2. Om Kleiven Sogn AS 
Kleiven Sogn AS er ei lokal entreprenørverksemd med hovudkontor på Årdalstangen. Verksemda utfører 
betong- og tømrartenester for offentlege og private oppdragsgivarar, og har særleg kompetanse innan 
totalentreprise og arbeid knytt til kraft- og damanlegg. 

Verksemda nyttar både eigne tilsette, underentreprenørar, rådgivarar og leverandørar i 
prosjektgjennomføringa. Risikoen for negative konsekvensar er vurdert som størst der leverandørar har 
utførande personell på byggeplass, der det blir nytta innleigd arbeidskraft, eller der leveransen skjer i 
arbeidsintensive tenester. 

3. Forankring og rutinar 
Arbeidet med åpenhetsloven er forankra i leiinga. Kleiven Sogn AS har etablert leverandør- og 
risikoregister som grunnlag for aktsomheitsvurderingane. Registeret blir brukt til å dokumentere 
leverandørar, type leveranse, risikonivå, om leverandøren er kritisk, og kva oppfølging som er gjennomført. 

Leverandørar blir vurderte etter ein enkel risikomodell der det blir lagt vekt på bransje, type arbeid, om 
leverandøren har personell i prosjekt, bruk av underleverandørar eller innleigd arbeidskraft, geografisk 
tilknyting, eigne erfaringar og offentleg tilgjengeleg informasjon. 

4. Gjennomføring av aktsomheitsvurderingar 
Kartlegginga er gjennomført risikobasert. Verksemda har ikkje vurdert alle leverandørar like grundig, men 
har prioritert leverandørar og forretningspartnarar der risikoen er mest relevant. Dette gjeld særleg 
underentreprenørar med utførande personell på byggeplass, reinhaldsleverandørar og leverandørar der 
det er kjende risikofaktorar eller erfaringar som tilseier nærare oppfølging. 

Leverandørar med låg risiko er i hovudsak norske, etablerte leverandørar av varer, rådgivande tenester 
eller andre kontorbaserte tenester utan utførande personell i prosjekt. Leverandørar med middels risiko er i 
hovudsak underentreprenørar og arbeidsintensive tenester der personell utfører arbeid hos Kleiven Sogn 
AS eller i prosjekta. Leverandørar med høg risiko er leverandørar der det ligg føre særskilde risikofaktorar, 
til dømes bruk av mykje innleigd/utanlandsk arbeidskraft, tidlegare negative erfaringar eller offentleg 
omtale av kritikkverdige forhold. 

5. Resultat frå kartlegginga 
Kartlegginga omfattar per no 56 leverandørar og forretningspartnarar. Av desse er 38 vurderte som kritiske 
i kartlegginga, fordi dei anten har utførande personell i prosjekt, leverer arbeidsintensive tenester, eller på 
annan måte er relevante for risiko knytt til arbeidsforhold. 

Risikovurderinga fordeler seg med 24 leverandørar i låg risiko, 29 i middels risiko og 3 i høg risiko. Det er 
sendt spørsmål til 31 leverandørar. Det er motteke 9 tilbakemeldingar. 

Dei mottekne tilbakemeldingane viser i hovudsak at leverandørane har rutinar for lønn, arbeidstid og HMS. 
Fleire leverandørar opplyser at dei ikkje nyttar underleverandørar eller innleigd arbeidskraft. Nokre 
leverandørar nyttar innleigd arbeidskraft eller underleverandørar i avgrensa omfang, men har opplyst at 
dette skjer under etablerte rutinar og vilkår. 

Éin leverandør har opplyst om ei alvorleg HMS-hending/personskade i rapporteringsperioden. Dette er 
registrert i risikoregisteret og blir følgt opp gjennom ordinær HMS- og prosjektoppfølging ved vidare bruk 
av leverandøren. 

6. Identifiserte risikoområde 
• Underentreprenørar med utførande personell på byggeplass. 
• Leverandørar som nyttar innleigd eller utanlandsk arbeidskraft. 

• Reinhaldstenester og andre arbeidsintensive tenester der bransjerisikoen er høgare. 
• Tidlegare nytta leverandørar der det i ettertid er kome fram alvorlege hendingar eller offentleg omtale 

av forhold som kan indikere risiko. 
• Leverandørar der Kleiven Sogn AS har eigne erfaringar med svak oppfølging, mangelfulle rutinar eller 

behov for tettare kontroll. 

Det er ikkje gjennom kartlegginga avdekt dokumenterte brot på grunnleggande menneskerettar eller 
anstendige arbeidsforhold hos noverande leverandørar. Samtidig er det identifisert særskilde risikoforhold 
hos enkelte leverandørar som krev vidare oppfølging. 

7. Tiltak og oppfølging 
• Etablere og vedlikehalde leverandør- og risikoregister. 
• Sende enkle spørsmål til leverandørar med utførande personell eller annan relevant risiko. 
• Dokumentere tilbakemeldingar frå leverandørar i risikoregisteret. 
• Følgje opp uteståande svar frå leverandørar som er vurderte som kritiske. 
• Krevje dokumentasjon eller tettare oppfølging frå høgrisikoleverandørar ved behov. 
• Vurdere vidare samarbeid der risikoen ikkje kan handterast tilfredsstillande. 
• Oppdatere vurderingane årleg eller når ny informasjon tilseier det. 

8. Vidare arbeid i 2026 
I 2026 vil Kleiven Sogn AS vidareføre arbeidet med leverandøroppfølging. Prioriterte oppgåver er å følgje 
opp uteståande svar, vurdere svar som kjem inn etter rapporten er publisert, oppdatere risikoregisteret ved 
nye leverandørar og bruke erfaringane i prosjekt til å forbetre vurderingane. 

Verksemda vil særleg ha merksemd på leverandørar med utførande personell på byggeplass, 
arbeidsintensive tenester og leverandørar med bruk av innleigd eller utanlandsk arbeidskraft. 

9. Informasjonsførespurnader 
Førespurnader etter åpenhetsloven kan rettast til Kleiven Sogn AS. Verksemda vil svare på førespurnader 
innan lovpålagde fristar. 

Kontaktpersonar: Rolf Ole Kleiven  

E-post: sk@kleivensohn.no 

10. Godkjenning 
Denne redegjersla er gjennomgått og godkjent av leiinga i Kleiven Sogn AS. 

Dato: ______30.06.2026______________ 

Signatur: ________________________________ 


